
Lev augment da la populaziun grischuna
■ (cc) Grazia a l’immigraziun da per-
sunas da l’exteriur e grazia al lev aug-
ment dal dumber da naschientschas è
il dumber da la populaziun grischuna
s’augmentà per la fin da l’onn 2007 per
0,4%. Entaifer la populaziun residenta
estra n’è la gruppa da las persunas ch’èn
burgaisas da la Germania betg mo la
gruppa ch’è creschida il pli fitg, mabain
uss absolutamain er la gruppa da persu-
nas estras la pli gronda en il Grischun.

Lev augment da la
populaziun en il Grischun

La populaziun residenta dal chantun
Grischun sa chattava ils 31 da december
2007 cun 188 762 persunas sur il stadi
da l’onn precedent 2006 (187 920). La
populaziun dal Grischun è creschida
uschia mo per 0,4%, entant ch’ella è
s’augmentada en tut la Svizra per 1,1%.
Sch’ins considerescha ils ultims diesch
onns è la populaziun dal Grischun cre-
schida en media per 0,2% l’onn (CH:
0,7%). Per questa perioda temporala de-
mussan en tut la Svizra mo sis auters
chantuns ina creschientscha pli pitschna.
Entaifer il chantun è il dumber da la po-
pulaziun sa sviluppà en moda differenta
l’onn 2007. Cun 1,6% è l’Engiadina
Bassa creschida il pli fitg; ina creschien-
tscha da mintgamai 1,0% permetta mo
pli a la Mesolcina ed a la regiun dal Gri-
schun dal nord d’entrar anc en la media
svizra. La perdita da populaziun la pli
gronda ha evidentamain gì la Val Mü-
stair (–2,5%), diminuziuns pli grondas
han medemamain gì la Val Calanca
(–1,3%), la regiun dal Grischun central
(–0,6%), sco er Tavau e la Bregaglia
(mintgamai –0,5%).

Surpli d’immigraziun da l’exteriur e
stabilisaziun da las naschientschas

Il dumber dals mortoris en il chantun
(1685) ha surpassà l’onn 2007 il dumber
da las naschientschas (1599). Il saldo ne-
gativ da las naschientschas ha dentant
pudì vegnir cumpensà cun in saldo po-
sitiv pli grond da l’immigraziun, uschia
ch’il dumber total da la populaziun è
s’augmentà levamain. Quest surpli d’im-
migraziun vegn chaschunà tras umans da
pajais esters (+1514). En la cumpareglia-
ziun interchantunala ha il Grischun pers
815 abitantas ed abitants als auters chan-
tuns. Cumpareglià cun l’onn precedent
è il dumber da las naschientschas s’aug-
mentà l’onn 2007 en il Grischun sin
1599 (2006: 1533). Perquai che questa
cifra è anc adina bassa en la cumpareglia-

ziun istorica, n’èsi probablamain betg
permess da discurrer qua d’ina midada
da la tendenza.

La gruppa da persunas estras
la pli gronda è da la Germania

La quota da la populaziun estra en il
chantun Grischun importa 14,8% per la
fin da l’onn 2007, entant che la media
da la Svizra sa chatta tar 21,1%. En set
chantuns da la Svizra sa chatta la quota
da la populaziun estra sut il nivel dal Gri-
schun.

Cun 21,7% èn las persunas ch’èn bur-
gaisas da la Germania per l’emprima gia-
da la gruppa la pli gronda da la popula-
ziun estra residenta. Ina quota da la po-
pulaziun estra ch’è quasi medem gronda
han las persunas ch’èn burgaisas dal Por-
tugal (21,0%), respectivamain da l’Italia
(20,0%). Ultra da questas trais gruppas
da persunas estras dominantas è s’aug-
mentada l’onn passà – sin in nivel bler
pli bass – cunzunt l’immigraziun dals an-
teriurs stadis da la UE sco da la Frantscha
(+5,5%), da l’Ollanda (+4,4%) ed er da
l’Austria (+3,3%). Percunter sa reduce-
scha en il chantun Grischun il dumber
da la populaziun che deriva dals pajais
dal Balcan sco da la Serbia (–3,6%), da
la Bosnia-Erzegovina (–6,6%) e da la
Macedonia (–2,7%).

Trais quartas vivan en vischnancas
cun dapli che 1000 abitants

Cun 22 abitantas ed abitants è Purtagn
la vischnanca la pli pitschna dal chantun
Grischun. En ulteriuras 28 vischnancas
sa chatta il dumber d’abitantas e d’abi-
tants er sut 100 persunas. Questas 29
vischnancas u 14,1% da tut las vischnan-
cas dal Grischun cumpiglian 0,9% da la
populaziun grischuna.

104 vischnancas – la mesadad da las
vischnancas dal Grischun – han in dum-
ber d’abitantas e d’abitants tranter 100 e
499 persunas. En questas vischnancas vi-
van 14,2% da la populaziun grischuna.

27 vischnancas appartegnan a la clas-
sa da vischnancas cun ina populaziun
tranter 500 e 999 persunas. Uschia vivan
19 729 persunas u 10,5% da tut las Gri-
schunas e da tut ils Grischuns en 13,1%
da las vischnancas dal Grischun.

La finala datti en il chantun Gri-
schun 46 vischnancas (22,4% da tut las
vischnancas) che han ina populaziun
cun dapli che 1000 persunas. Stgars
trais quarts da la populaziun dal chan-
tun Grischun è domiciliads en questas
vischnancas.

Sonda, ils 16 d’uost. In bi
di, colurs sil clar, aria gia in

tec atunila. Pedaleschel per
liung dalla Birs, ella direcziun
cuntraria. Denteren aunc in
sitg en ina specia da bar egl
aviert.

Semischeidel cun la scena da
motociclists. Auters veloci-

clists han nuota en senn da far
pausa e passan sperasvi. Il con-
tact cugl ustier, secapescha in
fan da motos, sedat era giu cul
sulet velociclist. El raquenta da
sias aventuras culturalas el Ma-
rocco. Dapi treis decennis fui el
igl unviern da nossas ferdaglias
per saver guder il Marocco cun
sia glieud schi curteseivla.
Quels hagien lu per cass in
grond cor ch’ei detti strusch pli
en Svizra.

Suenter quei intermezzo cultu-
ral cuntinueschel cun la tura,

traversel Soyhjères per ascender
si Mettembert cul final Pleigne,
ina sort vitg muntagnard sin 815
m sur mar.

Mo avon fruntar ils strapazs
stundel aunc eri e discuo-

rel cun ina dunna che fa bi bi
siu grond curtgin sper via. Co ei
stetti lu cul traffic e la canera,
haiel vuliu saver. Super! Dapli
traffic e meglier sappi ella dur-
mir. Gie buca da quei da silenzi
absolut. Sch’ins seigi sper via
munti quei veta, c’est la vie! La
Giurassiana di alla fin era aunc
merci per la discurrida.

Ed all’entrada dil pign vitg
Mettembert la proxima sur-

presa. Il vitg beneventa ils hosps
cun dabia fluras, cun ina biala
rabatta ed enamiez in bi sujet, in
capricorn. In capricorn? Tgei
contrast. Concurrenza pil Gri-
schun?

El sulet restaurant dil vitg
cun localitads vegliandras

ed il caffè per 3 francs manegia
l’ustiera ch’igl uoppen dil vitg
presenti per cass la caura e buc

il capricorn! Era las preits el lo-
cal confirman ei: Ellas ein orna-
das da bials maletgs cun si cau-
ras. Sesanflel propi el cantun
Giura ni forsa si Stierva en Val
Alvra, nua ch’ils habitonts ve-
gnevan antruras numnai «tgo-
ras»?

Umens sils onns entran, em-
postan vinars e silsuenter

«ballons», vin alv. Ei han seit
scosauda. Igl ei sonda sera. Lur
patois ei nuota schi sempels da
capir. Tuttina zatgei bi, zatgei ge-
nuin. Avon dus, treis onns haiel
legiu el «Quotidien jurassien»:
«Le patois est une raison d’être.»
Nus Romontschs capin quels
plaids sabis. E quella glieut sem-
pla dil Giura ei lu honzelia,
tracta bein ils hosps. In indigen
offerescha a mi un second café,
senza vinars. Ir cul bike ei lu ina
caussa seriusa…

Mo aunc il davos sforz
pli grond en direcziun

Pleigne, quei vitget sil pla-
teau cun la preschientscha da
massa cavals. Las streglias e vias
han nums sco sch’ei fuss in
marcauet. Ei dat schizun ina
plazzetta principala che secloma
«Place Henri Guisan». Il gene-
ral hagi rendiu viseta a quei
vitget duront la Secunda uiara
mundiala. Ils habitonts ein
aunc oz fetg loschs da quella
honur.

Da Pleigne daventa la tura
leva, ei va a val viers Mo-

velier, Ederswiler (il sulet vitg
tudestg el Giura!), Roggenburg,
Kleinlützel (ina dallas exclavas
dil cantun Solothurn al cunfin
franzos). Laufen cumpara,
Laufon, sco ils Giurassians dian
ni el film legendari HD Läpp-
li…

La tura da bike culs contrasts

Midada da la populaziun
residenta 2007 tenor regiuns

La populaziun residenta
ils 31 da december 2007 tenor regiuns

